
Բյուջեով նախատեսված փոփոխություններով նախատեսվում է բյուջեի եկամուտների և ծախսերի ավելացում ընդամենը 10202.1 հազար դրամով, որից՝ վարչական բյուջեի եկամուտների և ծախսերի ավելացում 7569.5 հազար դրամ, ֆոնդային բյուջեի եկամուտների և ծախսերի ավելացում՝ 2632.6 հազար դրամ:

Ֆինանսա-տնտեսական և եկամուտների հավաքագրման բաժնի պետ`                    Գ.Թունյան
1. Համայնքի բյուջեի եկամուտների կատարման վերաբերյալ հաշվետվության.

Համայնքների բյուջեների կազմման ժամանակ վարչական բյուջեի պահուստային ֆոնդից ֆոնդային բյուջե հատկացումներ նախատեսելու դեպքում 1000-րդ, 1300-րդ և 1390-րդ տողերի 5-րդ և 6-րդ, 8-րդ և 9-րդ, 11-րդ և 12-րդ սյունակներում ներառված ցուցանիշների հանրագումարները պետք է համապատասխանաբար գերազանցեն նշված տողերի 4-րդ, 7-րդ, 10-րդ սյունակներում ներառված ցուցանիշներին` 1392-րդ տողի 6-րդ, 9-րդ, 12-րդ սյունակներում նշված գումարների չափով:

Հողի հարկի և գույքահարկի գծով համայնքի բյուջե վճարումների բնագավառում բացահայտված հարկային օրենսդրության խախտումների համար հարկատուներից գանձվող տույժերի և տուգանքների գծով կանխատեսվող գումարներն արտացոլվում են Համայնքի բյուջեի եկամուտների կատարման վերաբերյալ հաշվետվության աղյուսակի 1111-րդ, 1112-րդ և 1121-րդ տողերում արտահայտվող գումարների կազմում` ըստ պատկանելության, եթե այդ տույժերն ու տուգանքները հաշվարկված են չվճարված հարկի գումարի նկատմամբ: Հարկային օրենսդրության և Հայաստանի Հանրապետության հարկային հարաբերությունները կարգավորող մյուս իրավական ակտերը խախտելու համար հաշվարկված` հարկային օրենսդրությամբ սահմանված այլ տույժերն ու տուգանքները, որոնք հաշվարկված չեն հարկի գումարի նկատմամբ, ենթակա են հաշվառման նույն աղյուսակի 1165-րդ տողում` որպես այլ հարկային եկամուտներ:

2. Համայնքի բյուջեի գործառական դասակարգմամբ ծախսերի կատարման վերաբերյալ հաշվետվության.

Համայնքների բյուջեների կազմման ժամանակ վարչական բյուջեի պահուստային ֆոնդից ֆոնդային բյուջե հատկացումներ նախատեսելիս 2000-րդ, 3100-րդ, 3110-րդ և 3112-րդ տողերի 7-րդ և 8-րդ, 10-րդ և 11-րդ, 13-րդ և 14-րդ սյունակներում ներառված ցուցանիշների հանրագումարները պետք է գերազանցեն համապատասխանաբար նշված տողերի 6-րդ, 9-րդ, 12-րդ սյունակում ներառված ցուցանիշներին՝ վարչական բյուջեի պահուստային ֆոնդից ֆոնդային բյուջե հատկացվող գումարի չափով (տես Համայնքի բյուջեի եկամուտների կատարման վերաբերյալ հաշվետվության 1392-րդ տողի 6-րդ, 9-րդ, 12-րդ սյունակները).

2000-րդ տողի սյունակներում արտացոլված ցուցանիշները համապատասխանաբար պետք է հավասար լինեն Համայնքի բյուջեի տնտեսագիտական դասակարգմամբ ծախսերի կատարման վերաբերյալ հաշվետվության 4000-րդ տողի սյունակներում արտացոլված ցուցանիշներին:

3. Համայնքի բյուջեի տնտեսագիտական դասակարգմամբ ծախսերի կատարման վերաբերյալ հաշվետվության.

Համայնքների բյուջեների կազմման ժամանակ վարչական բյուջեի պահուստային ֆոնդից ֆոնդային բյուջե հատկացումներ նախատեսելու դեպքում աղյուսակի 4000-րդ, 4050-րդ, 4700-րդ, 4770-րդ և 4771-րդ տողերի 5-րդ և 6-րդ, 8-րդ և 9-րդ, 11-րդ և 12-րդ սյունակներում ներառված ցուցանիշների հանրագումարները պետք է համապատասխանաբար գերազանցեն նշված տողերի 4-րդ, 7-րդ, 10-րդ սյունակներում ներառված ցուցանիշներին` վարչական բյուջեի պահուստային ֆոնդից ֆոնդային բյուջե հատկացվող գումարի չափով (տես Համայնքի բյուջեի եկամուտների կատարման վերաբերյալ հաշվետվության 1392-րդ տողի 6-րդ, 9-րդ, 12-րդ սյունակները).

4000-րդ տողի սյունակներում արտացոլված ցուցանիշները համապատասխանաբար պետք է հավասար լինեն Համայնքի բյուջեի գործառական դասակարգմամբ ծախսերի կատարման վերաբերյալ հաշվետվության 2000-րդ տողի սյունակներում արտացոլված ցուցանիշներին.

Ոչ ֆինանսական ակտիվների իրացումից մուտքերին վերաբերող տողերում (6000-րդ տողից 6440-րդը) ցուցանիշները պետք է ներկայացվեն բացասական նշանով:

4. Համայնքի բյուջեի հավելուրդի կամ պակասուրդի (դեֆիցիտի) կատարման վերաբերյալ հաշվետվության. 

8000-րդ տողի սյունակներում լրացվող ցուցանիշները պետք է հավասար լինեն Համայնքի բյուջեի եկամուտների կատարման վերաբերյալ հաշվետվության 1000-րդ տողի համապատասխան սյունակներում նշված ցուցանիշներին և Համայնքի բյուջեի գործառական դասակարգմամբ ծախսերի կատարման վերաբերյալ հաշվետվության 2000-րդ (կամ Համայնքի բյուջեի տնտեսագիտական դասակարգմամբ ծախսերի կատարման վերաբերյալ հաշվետվության 4000-րդ) տողի համապատասխան սյունակներում նշված ցուցանիշների միջև տարբերությանը: Հավելուրդը ներկայացվում է դրական նշանով, իսկ դեֆիցիտը (պակասուրդը)՝ բացասական նշանով:

5. Համայնքի բյուջեի հավելուրդի օգտագործման ուղղությունների կամ դեֆիցիտի (պակասուրդի) ֆինանսավորման աղբյուրների կատարման վերաբերյալ հաշվետվության.

8010-րդ տողի սյունակներում լրացվող ցուցանիշները պետք է հավասար լինեն Համայնքի բյուջեի հավելուրդի կամ պակասուրդի (դեֆիցիտի) կատարման վերաբերյալ հաշվետվության 8000-րդ տողի համապատասխան սյունակներում արտացոլված ցուցանիշին` հակառակ նշանով.

8199-րդ տողում բյուջեի հաշվում դրամական միջոցների մնացորդների ավելացումը պետք է ներկայացվի բացասական նշանով, իսկ պակասեցումը (օգտագործումը)՝ դրական նշանով.

8113-րդ, 8130-րդ, 8131-րդ, 8132-րդ, 8150-րդ, 8151-րդ, 8152-րդ, 8164-րդ, 8172-րդ, 8198-րդ, 8213-րդ, 8230-րդ և 8250-րդ տողերում ցուցանիշները ներկայացվում են բացասական նշանով:

ներկայացնելու և հաստատելու համար:
